Հիմնավորում
Ռոյալթիի Բ3 բազայի հաշվարկման նպատակով ֆինանսական ծախսերի ՖԾ
նվազեցման կարգը, դեպքերը և չափերը սահմանելու մասին» ՀՀ կառավարության 
որոշման նախագծի վերաբերյալ
                                                                                                                                                                                                                                                                                                      
1. Իրավական ակտի անհրաժեշտությունը (նպատակը). Նախագծի նպատակը Հարկային օրենսգրքի 202-րդ հոդվածի 1-ին մասի երրորդ կետի կիրարկումն ապահովելն է: Մասնավորապես, «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» 2022 թվականի հունիսի 15-ի ՀՕ-149-Ն ՀՀ օրենքով սահմանվել է, որ ռոյալթիի Բ3 բազայի հաշվարկման նպատակով ֆինանսական ծախսերի ՖԾ նվազեցման կարգը, դեպքերը և չափերը սահմանում է Կառավարությունը:
1. Կարգավորման հարաբերությունների ներկա վիճակը և առկա խնդիրները. Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» 2022 թվականի հունիսի 15-ի ՀՕ-149-Ն ՀՀ օրենքով սահմանվել է, որ ռոյալթիի հաշվարկման նպատակով կիրառվում են հարկման Բ1, Բ2 և Բ3 բազաները: Խնդիրն այն է, որ ռոյալթիի Բ3 բազայի հաշվարկման նպատակով ֆինանսական ծախսերի ՖԾ նվազեցման կարգը, դեպքերը և չափը սահմանված չեն:
1. Առկա խնդիրների առաջարկվող լուծումները. Նախագծով առաջարկվում է սահմանել ռոյալթիի Բ3 բազայի հաշվարկման նպատակով ֆինանսական ծախսերի ՖԾ նվազեցման կարգը, դեպքերը և չափը: Միաժամանակ, նախագծով նախատեսվել է, որ առաջարկվող կարգավորումները տարածվելու են 2023 թվականի հաշվետու տարվա և հետագա հաշվետու տարիների համար ռոյալթիի Բ3  բազայի հաշվարկման նպատակով: Այս առումով, նախագծով առաջարկվող կարգավորումների հետադարձ ուժով կիրառությունը ռոյալթի վճարողների իրավական վիճակը վատթարացնող կարգավորում չէ՝ հաշվի առնելով այն հանգամանքը, որ «Նորմատիվ իրավական ակտերի մասին» օրենքի 27-րդ հոդվածի 1-ին մասի համաձայն՝ եթե նորմատիվ իրավական ակտի որևէ դրույթ կարող է կատարվել միայն այդ նորմատիվ իրավական ակտով նախատեսված այլ նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է նորմատիվ իրավական այլ ակտի ընդունմամբ, ապա նորմատիվ իրավական ակտի այդ դրույթը գործում է համապատասխան նորմատիվ իրավական այլ ակտն ուժի մեջ մտնելու պահից, ինչը նշանակում է, որ մինչև նախագծի ուժի մեջ մտնելը ռոյալթի վճարողները ռոյալթիի Բ3 բազայի հաշվարկման նպատակով ֆինանսական ծախսերը նվազեցնելու հնարավորություն ընդհանրապես չեն ունեցել:
1. Կարգավորման առարկան. Նախագծի կարգավորման առարկան ռոյալթիի Բ3 բազայի հաշվարկման նպատակով ֆինանսական ծախսերի ՖԾ նվազեցման կարգի, չափի և դեպքերի հետ կապված հարաբերություններն են:
1. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է Ֆինանսների նախարարության կողմից:
1. [bookmark: _GoBack]Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում ակնկալվում է ունենալ ռոյալթիի Բ3 բազայի հաշվարկման նպատակով ֆինանսական ծախսերի ՖԾ նվազեցման կարգը, դեպքերը և չափը:
Միաժամանակ, նախագծի ընդունումը լրացուցիչ ֆինանսական միջոցների անհրաժեշտություն չի պահանջում, իսկ դրա ընդունմամբ պայմանավորված՝ պետական բյուջեի եկամուտների էական նվազեցում կամ ծախսերի ավելացում տեղի չի ունենա:
1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է Կառավարության 2021-2026 թվականների ծրագրի 6.8-րդ՝ «Հարկաբյուջետային քաղաքականություն» մասերով սահմանված քաղաքականության ուղղություններից: Մասնավորապես, ընդերքի ողջամիտ և համալիր օգտագործումն ապահովելու, բնական պաշարների գերշահագործումը բացառելու նպատակով նախատեսվում է հանքարդյունաբերության հարկման արդար և երկարաժամկետ զարգացումն ապահովող արդյունավետ մեխանիզմների ներդրում` ռոյալթիների մեխանիզմի բարեփոխում:
